
մրցույթի անցկացման մասին

(ծածկագիր`  13 )

Ե Ր Ե Վ Ա Ն - 2015
Առաջնորդվելով  2015 թվականի հունիսի 29-ի <<Երևանի պետական համալսարան>> հիմնադրամի հոգաբարձուների խորհրդի <Երևանի պետական համալսարան> հիմնադրամին գույք օտարելու թույլտվություն տալու մասին> N13 որոշմամբ հիմնադրամը հրավիրում է բոլոր սուբյեկտներին` մասնակցելու հիմնադրամի սեփականությունը հանդիսացող քաղ. Երևան, Մաշտոցի պողոտա 52 հասցեում գտնվող Արտասահմանյան հյուրերի տան 3140,6 քառ.մետր մակերեսով շենքը և դրա սպասարկման և օգտագործման համար հատկացված 0.180192 հա հողամասի   (այսուհետ՝ գույք) օտարման մրցույթին (ծածկագիր` 13 ):
1. Տեղեկություններ օտարվող գույքի մասին

	1.1.
	Գույքի հասցեն
	ՀՀ, քաղ. Երևան, Մաշտոցի պողոտա 52  

	1.2
	Շենք-շինությունների մակերեսը (ք/մ) 
	3140,6

	1.3
	Զբաղեցրած հողամասի տարածքը (հա)
	0.180192

	1.4
	Անշարժ գույքի սեփականության իրավունքի պետական գրանցման վկայականի համարը 
	N01072015-01-0071

	1.5
	Գույքի գնահատված արժեքը  (հազ. դրամ) 
	2 143 800

	1.6
	Գույքի գնահատման ամսաթիվը
	04.08.2015թ. 



2. Տեղեկություններ օտարվող գույքի կազմի մասին
	Հ/Հ
	Գույքի անվանումը
	Գնահատված արժեքը 
(հազ. դրամ)

	2.1.
	Անշարժ գույք` 

ՀՀ, քաղ. Երևան, Մաշտոցի պողոտա 52  հասցեում գտնվող Արտասահմանյան հյուրերի տան  3140.6 քառ. մետր մակերեսով շենք և 0.180192 հա հողամաս
	2 143 800


3. Մրցույթին մասնակցելու պայմաններ
3.1. Մրցույթին մասնակցելու իրավունք ունեն մասնավորեցման այն սուբյեկտները (կամ նրանց լիազոր ներկայացուցիչները), որոնք սահմանված կարգով վճարել են մրցույթի նախավճարը (տես՝ 6.1 և 6.2 կետերը) և 6.3 կետում նշված ժամկետում ներկայացրել են մրցույթի մասնակցության հայտ (ձևը կարելի է ստանալ ք. ք.Երևան, Ա.Մանուկյան 1, կենտրոնական մասնաշենք 210 սենյակ սենյակ), որը ներառում է հետևյալ փաստաթղթերը՝ 

- գրավոր առաջարկ մրցույթի պայմանների վերաբերյալ (տես՝ 4.10 կետը),

- նախավճարի մուծումը հաստատող փաստաթղթերի պատճենները,

- գրանցման և հիմնադիր փաստաթղթերի պատճենները (իրավաբանական անձանց համար), քաղաքացիների համար՝ անձնագրի պատճենը, սոցիալական քարտի պատճենը,

- հայտատուի կողմից տրված լիազորագիր (եթե մրցույթին ներկայանում է լիազորված անձը),

- իրավաբանական անձանց համար նաև գրավոր հավաստում առ այն, որ Հայաստանի Հանրապետության օրենքներով կամ դիմողի (հայտատուի) կանոնադրությամբ տվյալ գույքը տվյալ ձևով գնելու համար պետական համապատասխան մարմինների կամ ներքին մարմինների (խորհուրդ, ընդհանուր ժողով) համաձայնությունը չի պահանջվում, կամ պահանջվող համաձայնությունները ստացված են` կցելով այդ համաձայնագրերը:

4. Մրցույթի մասնակցության հայտերի ներկայացման կարգը 

4.1. Մրցույթի մասնակցության հայտերը ներկայացվում են Երևանի պետական համալսարան ք.Երևան, Ա.Մանուկյան 1, կենտրոնական մասնաշենք 210 սենյակ ՝ մինչև 6.3 կետում նշված ժամկետի լրանալը:

Մրցույթի մասնակցության հայտերը՝ 3.1. կետում նշված մրցույթի մասնակցության համար անհրաժեշտ փաստաթղթերով, ներկայացվում են սոսնձված և ստորագրված ծրարով՝ անձամբ կամ փոստով: Փոստով ուղարկված հայտերի (ծրարների) ներկայացման ժամկետ է համարվում ծրարի  մուտքի օրը և ժամը:

4.2. 4.1. կետին չհամապատասխանող հայտերն առանց ծրարը բացելու վերադարձվում են հայտ ներկայացնողին:

4.3. Մրցույթի հայտատուները՝ մինչև մրցույթի մասնակցության հայտերի ընդունման վերջնական ժամկետի ավարտը (մինչև 6.3 կետում նշված ժամկետի լրանալը) կարող են փոփոխել կամ հետ վերցնել հայտը: Մրցույթի հայտի փոփոխությունը կատարվում է հայտերի ներկայացման կարգով՝ ծրարի վրա ավելացնելով <փոփոխում> բառը: 

Մրցույթի մասնակցության հայտերի ընդունման վերջնական ժամկետի ավարտից հետո (մինչև 6.3 կետում նշված ժամկետի լրանալուց հետո) ներկայացված հայտի փոփոխության կամ հետ վերադարձման դիմումները ենթակա չեն քննարկման:

4.4. Մրցույթի մասնակիցների՝ մրցութային պայմաններին համապատասխան ներկայացրած առաջարկությունները պետք է արտահայտված լինեն թվային ցուցանիշներով և փոքր չլինեն սահմանված նվազագույն արժեքից (տես՝ 4.10 կետը):

4.5. Մրցույթին ներկայացվող փաստաթղթերը ներկայացվում են տպագիր կամ պարզ ընթեռնելի ձեռագրով: 

Մրցութային առաջարկները ներկայացվում են հայերեն լեզվով, իսկ օտար լեզուներով գրված փաստաթղթերը կարող են ուղեկցվել թարգմանություններով: Թարգմանությունների բացակայության դեպքում փաստաթղթերը կթարգմանվեն հանձնաժողովի կողմից:

4.6. Ծրարը պետք է հասցեագրված լինի մրցութային հանձնաժողովին՝ նշելով օտարվող օբյեկտի անվանումը և մրցույթի ծածկագիրը (ծածկագիր` 13):

4.7. 6.3 կետում նշված ժամկետի լրանալուց հետո ներկայացված առաջարկները չեն ընդունվում:

4.8. Մրցույթի հայտատուները 6.2 կետում նշված հատուկ հաշվին մուծում են մրցույթի մասնակցության նախավճար 6.1 կետում նշված գումարի չափով:

Մրցույթում հաղթող ճանաչված մասնակցի նախավճարն ընդգրկվում է մասնակցի կողմից առաջարկված գույքի օտարման գնի մեջ: Մրցույթում հաղթող ճանաչված մասնակցի (կամ նրա լիազոր ներկայացուցչի) կողմից մրցույթի արդյունքների արձանագրությունը չստորագրելու, հետագա վճարումները չկատարելու և (կամ) պայմանագիր չկնքելու դեպքերում նախավճարը չի վերադարձվում և օտարումը համարվում է չկայացած:

Մրցույթում հաղթող չճանաչված մասնակիցները, ինչպես նաև մասնակցի կարգավիճակ չստացած հայտատուները, մրցույթի մասնակցության նախավճարի վերադարձման նպատակով պետք է դիմեն Երևանի պետական համալսարան ք.Երևան, Ա.Մանուկյան 1, կենտրոնական մասնաշենք 201 սենյակ:

4.9. Մրցույթի պահանջներին մրցութային առաջարկի անհամապատասխանության դեպքում մրցութային առաջարկ ներկայացրած սուբյեկտին մրցույթի մասնակցի կարգավիճակ չի տրվում և մրցութային առաջարկը հանվում է հետագա քննարկումից:

4.10. Մրցույթի հաղթողի որոշման համար առաջադրվում են հետևյալ պայմանները.

 օտարվող գույքի համար առաջարկվող գինը  (նվազագույն գինը՝ 2 143 800 հազ. դրամ),

օտարվող գույքի համար առաջարկվող գնի վճարման ժամկետը և համամասնությունը՝ ամիսների կտրվածքով (առավելագույն վճարման ժամկետը հինգ ամիս է),

 ներդրումների չափը` տարիների կտրվածքով  ( ներդրումների նվազագույն չափը՝   2 400 000 հազ. ՀՀ դրամ  4 տարիների ընթացքում) :

4.11. Մրցույթի հաղթող է ճանաչվում այն մասնակիցը, որի առաջարկն առավելագույն չափով է բավարարում մրցույթի պայմաններին:
5. Վճարումներ և պայմանագրի կնքում 

5.1. Մրցույթի հաղթողը 10-օրյա ժամկետում ստանում է մրցույթի արդյունքների արձանագրության հաստատված օրինակը: Մրցույթի մյուս մասնակիցները կարող են ստանալ արձանագրության պատճենները:

5.2. Մրցույթի հաղթողը գույքի արժեքը պետք է վճարի արձանագրությունը ստանալու օրվանից հինգամսյա ժամկետում, Հայաստանի Հանրա​պե​տության արժույթով: 
5.3. Սահմանված ժամկետում վճարումները չկատարելու դեպքում մրցույթի հաղթողի վճարած նախավճարի գումարը նրան հետ չի վերադարձվում, և մրցույթը համարվում է չկայացած:
6. Մրցույթի անցկացման այլ պայմաններ
	6.1
	Մրցույթի նախավճարի չափը  
	107 190 000 ՀՀ դրամ

	6.2
	Մրցույթի նախավճարի մուտքագրման հատուկ հաշիվը 
	<Արդշինբանկ> ԲԲԸ ՀՀ 2470101276000001

	6.3
	Մրցույթային առաջարկի ներկայացման վերջին ժամկետը
	2015 թվականի սեպտեմբերի 4-ը, ժամը` 18:00

	6.4
	 Մրցույթային առաջարկի ներկայացման
 վայրը
	ք.Երևան, Ա.Մանուկյան 1, Կենտրոնական մասնաշենք 210 սենյակ

	6.5
	 Մրցույթի անցկացման օրը, ժամը և վայրը
	2015 թվականի  սեպտեմբերի  7-ը,  ժամը` 15:00

ք.Երևան, Ա.Մանուկյան 1, Կենտրոնական մասնաշենք 210 սենյակ

	6.6
	 Ֆաքսիմիլային կապ
	(37410)  554752

	6.7
	 Ինտերնետ 
	URL: // https://www.ysu.am, Info@ysu.am


<<Երևանի պետական համալսարան>> հիմնադրամ
